
Luka 17:5 Kiladinŋolu xo Marigi ɲen xo: «Do kafu n na lannaya ma.»
Romengolu 10:17 Wo ɲa ma, lannaya be sotola Xibaru Dimanŋo 

lamelo le fe. Wo Xibaru Dimanŋo mu Kirisita la xumo le ti.
Luka 11:1 Lun do, Isa tun be Yehowamatara la dula do. A sotoninma, a

la xarandinŋo do xo a ɲen xo: «Marigi, n xaran Yehowamataraɲa la,
í xo Yaya x'a la xarandinŋolu digi a la ɲa men.»

1 Timote 2:1-4 A folo, ń b'a xoleyala moxolu ma, xo i xa taralo sifa bee 
do ke, xa Yehowa matara i ɲoxo ɲen, xa barako bula Yehowa ɲen 
moxolu bee koso. 2 Yehowa xa matara mansaxelu nin kuntigolu ɲen
walasa n xa tu laxafiya nin heero xono, xa i taxama 
Yehowaɲasilanɲa xono, men be bennin. 3 Wo le xa bete, wo le xa 
di n Kisibaxa Yehowa ɲen. 4 Ate b'a fe moxolu bee xa kisi, anin i xa 
sin xa tonɲa lon.

Luka 22:31 Isa xo: «Simon, Simon! Sentane x'a ŋinin x'a be alu 
surundula í xo ɲo;

Sakariya 3:1,2 - Yude 1:9 Haali meleke kuntigiba Minkayilo man wo ke.
X'a nin Sentane tu kelo la, x'e ɲoxo sooso kila Musa fure la kuwo to,
a man fatiya x'a nani a la jalagilo xono. A xo a ɲen ne doron xo: 
«Marigi x'é ɲangi!»

Efesingolu 6:12 Bawo n nin mennu be kelo la, wolu nte hadamadinŋolu
ti, bari kuntigiyalu nin fangolu, anin ɲin duniya dibinin in 
kunnasigibaxolu, anin jinnolu mennu be siginin sanŋo to, ku jaxo 
xanma.

Efesingolu 6:10,11 Ń na xuma labanŋo fele xo: Alu barako ta alu nin 
Marigi la kafuɲoxoya xono, xa bo a la sintigiya barakemaba to. 11 
Yehowa be kelekemiranŋo mennu dila, alu wolu bee dun alu ma, 
walasa alu xa sin xa Sentane la feere jaxolu kele.

Efesingolu 6:13-17 Wo le x'a tu, alu Yehowa la kelekemiranŋolu bee ta,
walasa nin lun jaxo nata, alu xa sin xa kelo ke; kelo xofe, alu xa sin 
xa tu lonin. 14 Awa, alu i toben! Alu tonɲa ke alu tetositilanŋo ti, xa 
tilinninɲa ke alu la negedoroko ti. 15 xibaru Dimanŋo men be heero 
dila, wo xa ke alu sintosamato ti, alu x'e jija xa wo fo. 16 Lannaya xa
ke alu la tuma bee, a be í xo negekunbennanŋo, wo s'a tu alu si 
Sentane la beɲe wuleninŋolu bee faxa. 17 Alu kisita, alu wo kisilo 
muta x'a ke alu kunna negekufuno ti. Alu Ni Senunŋo la fanŋo ta, 
nin wo mu Yehowa la xumo ti.



Heburolu 4:12 Yehowa la xumo mu fen nilama le ti. Barako b'a to, a da 
xa di xa tanbi fan dafulo xan. A si dun fo xa si moxo subo nin a niyo 
te ma, fo xa si xulukunŋolu nin senbo te naaniyo ma. A be moxo 
sagolakuwolu nin a miirilakuwolu segesegela x'e lon.

Luka 4:8 Isa x'a jaabi xo: «A be safenin Kitaabo to xo: “Í si Marigi í la 
Yehowa batu, xa baaro ke ate kilin doron ɲen.” »

Efesingolu 6:18 Alu wo bee ŋinin Yehowa fe, taralo la. Alu Yehowa 
matara tuma bee Ni Senunŋo barako to, xa taralolu nin taraliba sifa 
bee do ke. Alu tu i ɲala, x'e balan xa tu taralo kela Yehowa la moxo 
senumanŋolu bee ɲen.

1 Samuyeli 17:45-47 - Dawuda & Goliath
Luka 10:17-20 Kiladin tan woorowula nin fulo ɲaɲaninŋo x'e koppa, i 

xo: «Marigi, haali jinnolu xuluta n ɲen í toxo la.» 18 Isa xo i ɲen xo: 
«Ń xa Sentane je boyila xa bo sanŋo to a be í xo sanjimeɲenxo. 19 
Alu ń name! Ń xa sinŋo di alu ma alu x'e taxama salu nin 
dondonkoɲelu xan, xa Jaxu Sentane la sintigiya bee tiɲa, fusi me 
jaxumanŋo ke no alu la. 20 Bari alu xana ɲaɲa xo jinnolu xuluta alu 
ɲen; alu ɲaɲa don ne la xo alu toxolu be safenin sanŋo to.»

2 Korentengolu 10:3-5 Tonɲa le mu, n mu hadamadinŋo lelu ti, bari n 
nte kelo kela hadamadinŋo la ɲa ma. 4 N be kelo kela 
kelekemiranŋo mennu la, wolu man bo hadamadinŋo la, bari wolu 
barako be bola Yehowa le la, mennu si kelekunben bunŋolu tiɲa. N 
be miiriyafuwolu tiɲala. 5 Sintigiya fen wo fen b'a fan xototala, xa 
Yehowa lonniya kele, n be wolu bee tiɲala. N be miiriyalu bee 
mutala walasa i xa xulu Kirisita ɲen.

2 Timote 1:7 Bawo Yehowa xa Niyo men di n ma, wo nte silanɲa bulala
n xono, bari a be barako nin xanuya nin fanmuto le dila n ma.

Macu 12:28,29 Bari nin nte be jinnolu xoyila Yehowa Niyo le barako la, 
wo b'a yitala xo Yehowa la Mansaya sita alu ma. 29 «Moxo joman si
dun no xe barakema la luwo xono x'a bulufenŋolu ta, x'a tara a man 
wo xe barakema siti folo? Nin a xa wo ke le mu, a si a la luwo te.

Efesingolu 1:13 Kirisita barako to, alu dulu xa tonɲa xumo me tumo 
men, nin wo mu alu kisilo xibaru Dimanŋo ti, alu xa lannaya ke. Wo 
to, Yehowa x'a la taagumanseedo ke alu la, Ni Senunŋo dinmalo fe, 
wo men tun lahido tata.

Kewalolu 19:6 Poli x'a bulo la i xan tumo men, Ni Senunŋo jigita i xan. I
xa xan xotelu fo, xa kilaya ke.

Maraka 16:15-18 Wo xo, a xo i ɲen xo: «Alu taxa duniya bee to, xa 
xibaru Dimanŋo waajulo ke moxolu bee ɲen. 16 Moxo men je 
lannaya ke, xa batise, wo si kisi. Bari moxo men man lannaya ke, 



wo si jalagi. 17 Taagumanseedolu fele, lannayabaxolu si mennu ke: 
I si jinnolu xoyi x'e bo moxolu to nte toxo la, i si xan xotelu fo. 18 
Haali nin i xa salu muta i bulu, walla xa moxofaxafenŋo min, wo me 
ku ke i la. I s'i bulolu la jangarutolu xan, xa Yehowa matara, wolu si 
kendeya.»

1 Yaya 1:9 Bari nin n be n lola n na junubolu la Yehowa ɲen, ate mu 
xantigo nin tilinninŋo le ti, a si n na junubolu yaafa n ma, xa n 
senuya n na tilinbaliyakuwolu bee to.

Jaburu 109:17 - Yaxuba 3:10 Duwawo nin dangalo bee be bola da kilin
to. Ń badinŋolu, a man xan xa ke ten.

Kiito 16:16 - 2 Piyere 2:7,8 Bari a xa Lote kisi, wo men tun mu moxo 
tilinninŋo ti. Wo kujaxukela jadolu tunnu la nilamaya keɲa xa wo 
tooro bete. 8 Bawo wo moxo tilinninŋo men tun b'e to, wo ɲa nin a 
tulo tun be i la lun wo lunŋo ketalu la. I la nilamaya noxoninŋo tun be
a jusukun tilinninŋo toorola.

Efesingolu 4:26 Nin alu diminta, alu i korosi alu xana junube ke. Tilo 
xana boyi x'alu diminninŋo tara.

Romengolu 14:12 Wo ɲa ma, alan bee fan si í ta laxali Yehowa ɲen.
1 Yaya 2:23 Moxo men x'é ban Yehowa Dinxe to, wo tigi man n Fa 

Yehowa soto. Bari moxo men je son a Dinxe to, wo xa n Fa Yehowa
du soto.

Yaya 14:6 Isa xo a ɲen xo: «Nte le mu silo ti, anin tonɲa nin nilamaya. 
Moxo si me taxa no Fa Yehowa bata, fo nte doron fe.

Macu 11:28-30 «Alu na nte ma, atelu mennu bee be segenin alu la 
dono xoto, nte si lafiya di alu ma. 29 Alu ń na suwo ta, ń be men lala
alu xanŋo la, x'a tu ń x'alu laxaran; bawo ń be sabarinin, ń be 
majiginin. Wo ɲa ma, alu si lafiya soto. 30 Ń be alu bulala suwo men
tala, wo ta man xole; ń na dono xa fe.»

2 Korentengolu 6:2 Bawo Yehowa xo: «Nte x'é lame waxati ɲuma, Ń 
x'é deema kisilo lunŋo.» A fele, saasa le mu waxati ɲuma ti. A fele, 
saasa le mu kisilo lunŋo ti.

Romengolu 10:13 Bawo Kitaabo b'a fola xo: «Moxo wo moxo je Marigi 
toxo kili, wo si kisi.»

Exodus 20:5 - sin cursed to 3 & 4 generations

Pastor T. John Franklin
Church of Salvation, Healing, and Deliverance

COS-HAD.org


